
MALTA

QORTI TA' L-APPELL

S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tad-29 ta' Novembru, 2013

Appell Civili Numru. 26/2005/1

Carmelo Attard
VS.
Alfred Cini u Peter Paul Said

1. Dawn huma zewg appelli, dak principali tal-
konvenut Alfred Cini u dak incidentali tal-attur Carmelo
Attard, minn sentenza moghtija mill-Qorti tal-Magistrati
(Ghawdex) Superjuri, Gurisdizzjoni Generali, fis-26 ta’
Jannar, 2010, li permezz taghha dik il-Qorti ddecidiet il-
kawza billi:

a) astjeniet milli tiehu konjizzjoni tal-ewwel talba sa
fejn tirrigwarda lill-konvenut Peter Paul Said, billi din giet

ceduta fil-konfront tieghu, u c¢ahdet I-istess talba fil-
konfront tal-konvenut Alfred Cini, bl-ispejjez ta’ din it-talba
ghall-attur; u

b) lagghet it-tieni talba attrici u ddikjarat |i I-attur
ghandu dritt jithallas mill-konvenut Alfred Cini somma flus
li tirrapprezenta l-ispejjez kollha u xoghol li lahaq ghamel,
kif ukoll somma ohra a tenur tal-Artikolu 1640 tal-Kap 16.,
u konsegwentement ordnat lill-konvenut Alfred Cini sabiex
ihallas lill-attur I-ammont ta’ sittax-il elf tmien mija tnejn u
disghin euro u hamsin ¢entezmu (€16,892.50), bl-ispejjez
ta’ din it-talba kontra I-konvenut Alfred Cini.

I¢-Citazzjoni tal-attur Carmelo Attard

2.  Fic-citazzjoni tieghu tas-16 ta’ Marzu 2005 I-attur
ppremetta:

1. i hu kien ftiehem mal-konvenut Mr. Alfred
Cini dwar kuntratt ta’ appalt ta’ hatt ta’ bini u tahmil ta’
zewq binjiet fi triq it-Telegrafu, Nadur, Ghawdex;

2. i fil-kors tax-xoghol, il-konvenut Mr. Alfred
Cini gabad u ttermina l|-kuntratt ta’ appalt imsemmi fil-
konfront tal-attur u mar u gabbad kuntrattur iehor, il-
konvenut |-iehor Peter Paul Said, sabiex ikompli x-xoghol
hu.

3. lli fil-fatt |-istess konvenut l-iehor gabad u
dahal jandem minflok I-attur meta dan kien ghad ghandu I-
ingenji kollha fil-fond fejn kien qieghed isir ix-xoghol u
beda jahdem, tant li I-esponenti htieglu jistitwixxi mandat
ta’ inibizzjoni ppresentat fir-Registru ta’ dina I-Qorti fil-15
ta’ Marzu 2005.

4. li skont I-Artikolu 1640 tal-Kodi¢i Civili (Kap.
16 tal-Ligijiet ta’ Malta) min jaghti x-xoghol jista’ jholl meta
jrid il-kuntratt ta’ appalt, ghalkemm ix-xoghol ikun ga beda,
billi jhallas lill-appaltatur l-ispejjez kollha u x-xoghol kollu
tieghu, flimkien ma’ somma li tigi meqgjusa mill-Qorti, skont
ic-Cirkostanzi, izda mhux izjed mill-gliegh li l-appaltatur
seta’ jaghmel b’dak |-appalt.

5. lIli ghalhekk hija dovuta somma flus i
tirrapprezenta ix-xoghol gia esegwit mill-attur kif ukoll
somma ohra “da liqwidarsi” li tirrappresenta il-gliegh kollu
li [-attur kien sejjer jaghmel minn dan I-appalt.

6. llli jinhtieg ukoll li sakemm jitkejjel ix-xoghol li
ghamel l-attur il-konvenut I-iehor jigi inibit milli jesegwixxi

3.  Ghar-ragunijiet hawn fug imsemmija, I-attur talab lill-
Qorti tal-Magistrati (Ghawdex) Superjuri, Gurisdizzjoni
Generali sabiex:

1. Tinibixxi lill-konvenuti kemm personalment kif
ukoll permezz ta’ terzi milli jaghmlu xi xoghol ta’ hatt ta’
bini u skavar fil-proprjeta’ fuq imsemmija proprjeta’ tal-
konvenut fronteggjanti Triq it-Telegrafu, Nadur, sakemm
jitkejjel u jigi stabbilit ix-xoghol maghmul mill-attur.

2. Tiddikjara li I-attur ghandu dritt jithallas mill-
konvenut Mr. Alfred Cini somma flus li tirrapprezenta I-
ispejjez kollha u x-xoghol kollu li lahaq ghamel sal-lum kif
ukoll somma flus li tigi megjusa mill-Qorti a tenur tal-
Artikolu 1640 tal-Kodici Civili (Kap. 16 tal-Ligijiet ta’
Malta).

In-Nota tal-e¢cezzjonijiet tal-konvenut Alfred Cini

4. Permezz ta’ nota tat-18 ta’ April 2005 il-konvenut
Alfred Cini ec¢epixxa:

1. llli I-ewwel talba attrici hija infondata fil-fatt u
fid-dritt u timmerita li tigi michuda stante li giet ormai
sorvolata, in kwantu I-mandat ta’ inibizzjoni |i gie

ipprezentat  mill-attur numru  14/05 gie  michud
definitivament permezz ta’ digriet tal-Qorti tal-Magistrati
(Ghawdex) Superjuri, Gurisdizzjoni Generali datat 30 ta’
Marzu 2005.

2. llli inoltre, I-imsemmi mandat ta’ inibizzjoni,
ladarba gie dekretat definitivament, ma jistax jerga’
jifforma |I-mertu ta’ kawza, bhal fil-kaz odjern.

3. i fir-rigward tat-tieni talba attrici, I-eccipjent
kien lest li jhallas lill-attur tax-xoghol minnu esegwit u dan

skont kejl li sar, u fil-fatt ghamel diversi tentattivi sabiex
jhallas lill-attur, pero’ l-attur baga’ jirrifjuta li jaccetta tali
hlas.

4, l1li, fi kwalsiasi kaz, kull hlas li jista’ jippretendi
l-attur ghandu jitkejjel ma’ I-utilita™ li l-eccipjent ha tax-
xoghol i lahaq sar u kif ukoll mal-hsara li I-eccipjent

garrab minhabba li kien imgieghel itemm l-appalt.

5. lli inoltre, I-eccipjent agixxa fit-termini tal-
Artikolu 1640(1) tal-Kapitolu 16 meta temm il-ftehim tal-
appalt.

6. llli tali terminazzjoni kienet gustifikata u ghal
raguni valida u tajba fil-ligi, in kwantu l-attur nagas milli
jesegwixxi x-xoghol skont il-ftehim milhug.

7. lIli ghalhekk it-talba tal-attur ghal somma ohra
li tirraprezenta telf ta’ gliegh hija infondata stante li mhijiex
gustifikata.

Bl-ispejjez kontra I-attur.
Salv eccezzjonijiet ulterjuri permessi mil-ligi.

In-Nota tal-e¢¢ezzjonijiet tal-konvenut Peter Paul Said
5. Permezz ta’ nota tat-22 ta’ April 2005 il-konvenut
Peter Paul Said ec¢epixxa:

1. Preliminarjament i  hu mhux il-legittimu
kontradittur stante li huwa mhux is-sid tal-propjeta” i
fugha kien ged isir ix-xoghol minn Mr. Carmelo Attard.

2. i minghajr pregudizzju ghas-suespost I-
ewwel talba tal-attur ma Kkellhiex issir permezz ta’
citazzjoni izda permezz ta’ mandat ta’ inibizzjoni kontra
Mr. Alfred Cini. Ill-konvenut eccipjenti kien biss ser
jaghmel xoghlijiet fuq struzzjonijiet tas-sid Mr. Alfred Cini.

3. llli t-tielet talba assolutament ma treggiex fil-
konfront tal-konvenut eccipjenti.

4. Salv eccezzjonijiet ulterjuri fid-dritt u fil-fatt.

Nota ta’ ¢essjoni tal-attur li biha ceda u irtira |-atti tal-
kawza fil-konfront tal-konvenut Peter Paul Said.

6. Permezz ta’ nota tal-21 ta’ Frar 2006 I-attur ¢eda u
rtira |-atti tal-kawza fil-konfront tal-konvenut Peter Paul
Said.

Konsiderazzjonijiet tal-Qorti fis-sentenza appellata

7. ll-konsiderazzjonijiet li wasslu lill-Qorti tal-Magistrati
(Ghawdex) Superjuri, Gurisdizzjoni Generali ghas-
sentenza taghha' kienu s-segwenti:

“Illi din il-kawza tirrigwarda kuntratt ta’ appalt li I-konvenut
Cini kien ta’ lill-attur sabiex iwaqqa’ zewg postijiet fin-
Nadur, u jaghmel xoghol ta’ thammil fl-istess sit”. Wara li
fil-kors ta’ dawn ix-xoghlijiet ingalghu xi kwistjonijiet bejn |-
attur u I-konvenut Cini, |-appalt gie sfrattat u x-xoghol
tkompla mill-konvenut I-iehor. L-attur issa ged ifittex lill-
konvenut Cini ghall-hlas tax-xoghol li lahaq ghamel gabel
ma gie inkarigat il-konvenut I|-iehor biex ilesti I-istess
xoghlijiet, u I-kumpens dovut lilu a tenur tal-artikolu 1640
tal-Kap. 16. Ghalkemm fic-citazzjoni tieghu l-attur talab
ukoll li I-konvenut Said jigi mizmum milli jkompli dawn ix-
xoghlijiet sakemm jitkejjel u jigi stabbilit ix-xoghol li lahaq
sar minnu, din it-talba giet ceduta fil-konfront tieghu
permezz tan-nota tal-istess attur tal-21 ta’ Frar 2006°.
Minkejja li din it-talba baqghet ma gietx ceduta wkoll fil-
konfront tal-konvenut I-iehor, jidher illi, kif jammetti I-attur
stess fin-nota ta’ Oservazzjonijiet tieghu, * “Din hija
domanda li fil-kors ta’ gudizzju illum saret akkademika...”

*Dan il-kuntratt ta’ appalt kien gie regolat permezz ta’
zewgq skritturi privati: wahda li ggib id-data tal-1 ta’ Frar
2005° li fiha, fost hwejjeg ohra, gie stipulat li x-xoghol ta’
twaqgiegh kien inghata bil-prezz globali ta’ elfejn lira

! Ara par. 1 supra.

2 Dok. X anness ma’ I-affidavit tal-attur tal-14 ta’ Gunju 2006 (a fol. 28 tal-
process) u Dok. AC 4 afol. 42.

® Ara Nota a fol. 19.

* L-ewwel paragrafu a fol. 167 tal-process.

®> Dok. X gia citat.

Maltija (Lm2000), u skrittura ohra datata d-29 ta’ Jannar
2005 li biha l-attur intrabat bir-rati ndikati ghax-xoghol ta’
thammil®. Ghalkemm fil-kors tas-smiegh ta’ din il-kawza |-
konvenut Cini jaghti I-impressjoni li I-attur kien gie nkarigat
ukoll sabiex jibni |-blokk ta’ appartamenti li kellu jitla’
minflok il-bini mwaqqa’, u nfatti jsemmi l-inkapacita™ tal-
attur li jaghmel dan ix-xoghol ta’ bini billi ma kienx bennej,
bhala wahda mir-ragunijiet tieghu ghaliex hass li kellu
jtemmlu l-appalt, dan mkien ma jirrizulta, la mill-iskritturi
ccitati u langas mill-provi migbura.

“ll-kkonvenut Cini mhux icahhad lill-attur mill-hlas tax-
xoghol li dan lahaq ghamel,” imma qed jirrifiuta li jaghtih
ukoll il-kumpens stipulat a tenur tal-artikolu 1640(2) tal-
Kap. 16, billi jsostni li kellu raguni valida ghaliex kien
kostrett iholl dan il-kuntratt ta’ appalt |i kellu mieghu.
Huwa principju stabbilit fil-gurisprudenza tal-grati taghna u
dana in konformita® mad-dispozizzjoni cara tal-ligi li |-
kommittent ghandu dritt li jxolji I-appalt, pero’ meta ma
jkunx htija tal-appaltatur il-kommittent li jezercita dan id-
dritt ikun tenut ihallas lill-appaltatur tax-xoghol i jkun
ghamel u jhallsu somma li tigi ffissata mill-Qorti skont ic-
cirkostanzi u li ma teccedix il-profitt li l-appaltatur kien
jaghmel kieku kompla x-xoghol®. Dan il-principju ghandu
wkoll il-korollarju tieghu u cioe’ li I-appaltant li jgieghed lill-
appaltatur f'pozizzjoni li dan ma jistax jesegwixxi |-kuntratt
ikun qieghed effettivament ixolji I-kuntratt ta’ appalt
dagskemm kieku kecca lill-appaltatur®.

“Fost ir-ragunijiet li jsemmi I-konvenut Cini, insibu dawk
fejn jallega li I-attur ma kellux ingenji adegwati, bhal crane
li ma jiflahx il-piz tas-soqgfa li kellhom jingalghu, li I-crane
kien jigi misjug minn tifel ta’ tnax-il sena, li ma kellux
magna tajba bizzejjed biex tqattal-istess sogfa, u fuq
kollox id-dewmien fl-esekuzzjoni ta’ dan ix-xoghol.

® Dok. Y afol. 29.

’ Ara eccezzjoni numru (iii) tal-istess konvenut u Dok. AC 15 a fol. 49 tal-
process.

® Nerico Borg v. Frank Borg kollez vol. XLVII. i. 366; Philip Mizzi v.
Anthony Falzon vol. LXVII. iv. 391; Mario Said et. v. Joseph Pule’, vol.
LXXXV. iii. 824.

 Carmelo Sacco v. Penza Construction Ltd., Prim’ Awla 18.2.2004.

Madankollu ftit li xejn tressqu provi dwar dawn I-
allegazzjonijiet.  Dwar [-allegazzjoni tad-dewmien irid
jinghad biss illi mill-iskrittura tal-1 ta’ Frar 2005 sa meta
fis-17 ta’ Marzu 2005 sar ic-certifikat rilaxxjat mill-perit
Robert Grech, inkarigat mill-konvenut Cini, biex jistma x-
xoghol li lahaq ghamel I-attur, wara li allura kien gia
ntemm l-appalt,”® lahqu ghaddew biss xahar u nofs, u
ghalhekk zgur li ma jistax jinghad illi kien hemm xi
dewmien esagerat. Irid jinghad ukoll illi fil-kaz in ezami
ma kien gie stipulat ebda zmien specifiku meta kellhom
jitlestew ix-xoghlijiet miftehma, u langas jirrizulta li |-
konvenut Cini gatt interpella lill-attur biex ilesti minnufih
dawn ix-xoghlijiet, biex ikun tal-ingas geghdu in mora.
Huwa minnu illi kif tajjjeb jikkontendi l-istess konvenut fin-
nota tal-Osservazzjonijiet tieghu, fi kwistjonijiet ta’ appalt
ma jidhirx illi I-kostituzzjoni in mora altrimenti mehtiega
ghall-esekuzzjoni ta’ obbligazzjonijiet meta ma jkunx gie
stipulat zmien partikolari, hija xi sine qua non, imma b’tali
interpellazzjoni l-attur tal-inqgas kien ikun sar jaf illi I-
konvenut kien ged jippretendi li x-xoghol kellu jithaffef u
jitlesta kemm jista’ jkun malajr.  Ghall-kuntrarju, Kkif
jirrizulta mill-provi, |-attur sar jaf biss li kien gie tterminat I-
appalt meta gie mgieghel mill-Pulizija, fug struzzjonijiet
tal-konvenut Cini, sabiex inehhi l-ingenji tieghu minn fuq il-
post, ghaliex il-kuntrattur il-gdid ried jidhol biex ikompli x-
xoghlijiet minfloku.

“Kien hemm imbaghad allegazzjoni ohra li I-attur ma kienx
kapaci jtella I-blokk ta’ appartamenti kontemplat ghal dan
is-sit. Dwar dan issemmiet |-okkazjoni meta |-attur u I-
konvenut Cini kienu marru ghand is-socjeta’ Gatt
Construction Limited, u saru diskussjonijiet mad-direttur
taghha Mario Gatt dwar il-possibilita’ li din taghmel dan ix-
xoghol ta’ bini, pero’ I-partijiet bagghu ma ftehmux dwar ir-
rati. Mill-provi prodotti f'dan ir-rigward jidher illi |-vera
raguni ghaliex kienu saru dawn it-trattattivi kienet illi tigi
introdotta din il-kumpanija biex taghmel ix-xoghol tal-bini,
u mhux biex tidhol minflok I-attur, li kif gia rajna, gatt ma
ndahal ghal dan ix-xoghol.

10 Ara certifikat relattiv a fol. 150.

“Jdirrizulta ghalhekk illi “r-raguni tajba” biex jintemm dan |-
appalt unilateralment mill-konvenut Cini, ma gietx
sostanzjata bl-ebda mod minnu. Ghaldagstant I-attur
jibga’ intitolat sew ghall-pagament tax-xoghol li lahaq
ghamel kif ukoll ghas-somma kontemplata fl-artikolu
1640(2) tal-Kap. 16, kif infatti jippretendi fit-tieni talba
tieghu.”

8. L-ewwel Qorti mbaghad ghaddiet sabiex
taghmel il-konsiderazzjonijiet ulterjuri segwenti dwar il-
likwidazzjoni tal-kumpens dovut lill-attur:

“(i) ghax-xoghol kollu li lahaq ghamel sakemm intemm
|-appalt moghti lilu: skont |-istima tal-perit Edward Scerri
inkarigat mill-attur ghal dan il-fini, |-attur jisthoglu s-somma
ta’ Lm2000 ghat-twaqqiegh tal-bini ezistenti, eskluz ix-
xoghol ghar-rimi tal-materjal™’. Imma kif korrettement
jirrileva |-perit Robert Grech fl-affidavit tieghu tat-13 ta’
Frar 2009," il-partijiet kienu ftehmu fuq ir-rati sew ghat-
twaqqiegh kif ukoll ghar-rimi tal-materjal relattiv permezz
tal-iskrittura tal-1 ta’ Frar 2005, u skont I-istess ftehim I-
ammont ta’ Lm2000 kellu jinkludi dan ix-xoghol kollu®®.
Allura ma jistax ikun li l-attur ikun intitolat jiehu l-istess
ammont ghat-twaqqgieh biss |i lahaq ghamel. Hija
ghalhekk izjed ta’ min jogghod fugha I-istima tal-perit
Grech, fejn jiffissa I-ammont dovut f'dan ir-rigward ghal elf
mija u hamsin lira Maltija (Lm1150)**.

“(ii) Ghall-qliegh li l-attur seta’ ghamel minn dan I-
appalt, li kieku thalla jesegwih kollu, a tenur tal-
artikolu 1640(2) tal-kap. 16:

“(a) fir-rigward tax-xoghol ta’ twaqqiegh tal-bini ezistenti, I-
attur, wara li jitqies li kien lahaq ghamel b’kemm jiswew
Lm1150 xoghlijiet (kif ikkalkolati fil-paragrafu precedenti)
jigi li kien ikun ghad baqaghlu jithallas Lm850 li kieku
thalla jwettaq din il-parti tal-appalt;

1 Dok. ES a fol. 24.

12 Ara Dok. A a fol. 163.

13 Ara Dok. X a fol. 28.

14 Ara affidavit relattiv a fol. 163.

“(b) Fir-rigward tax-xoghol ta’ thammil, skont il-ftehim tad-
29 ta’ Jannar 2005, li bih gew accettati r-rati proposti mill-
istess attur, dan kien ser jithallas total ta’ Lm29,650™.

‘L-attur ma ressaq ebda provi dwar il-gliegh li kien ser
jaghmel li kieku thalla jesegwixxi I-appalt kollu li kien gie
moghti lilu mill-konvenut Cini, imma kif intgal mill-grati
taghna: “Meta jkun hemm ksur ta’ kuntratt |-obbligat ikun
responsabbli ghad-danni. Dawn id-danni jistghu ikunu jew
konvenzjonali jew gudizzjali... jekk id-danni ma jkunux
pre-likwidati, min jitlob id-danni, irid jipprova t-telf li hu
realment ikun sofra, u dan peress li d-danni jridu jkunu
reali. Id-danni fdan il-kaz, jigu likwidati mill-Qorti, u
ghandhom  ikollhom  konnessjoni diretta  mal-ksur
invokat.’®”.  Hekk ukoll: “Fejn il-provi fir-rigward tal-
ammont tad-danni ma humiex tant lineari jew ben stabiliti
jew fxi kaz ta’ nuqqas ta’ mezzi probatorji, l-ammont
ghandu jigi ffissat ex aequo et bono mill-gudikant*””. Fil-
kaz in ezami, tenut kont l|-ispejjez involuti sabiex ikunu
jistghu jsiru xoghlijiet simili, jidher illi rata ta’ ghoxrin fil-
mija (20%) tal-ammonti involuti, ghandha tkun wahda
adegwata ghal dan il-fini. Ghalhekk jigi li huwa dovut lill-
attur f'dan ir-rigward: (a) 20% x Lm850 + 20% x Lm29,650
=Lm170 + Lm5930 = Lm6100.

“B’kollox jigi li huwa dovut lill-attur mill-konvenut Cini:

“(i) ghax-xoghol ta’ twaqqgiegh ta’ bini li lahaq gie mwettaq
mill-attur: Lm1150;

“(ii) bhala kumpens ghall-gliegh li seta’ sar minnu kieku
thalla jwettaq l-appalt: Lm6100,

“total ghalhekk ta’: Lm 7250, jew ahjar illum: sittax-il elf
tmien mija tnejn u disghin euro u hamsin centezmu
(EUR16892.50). Jigi ghalhekk illi I-attur kien altru minn
gustifikat li ma jaccettax l-elf u hames mitt lira maltija

15 Ara Dok. Y a fol. 29 u certifikat tal-A.l.C Scerri, Dok. ES a fol. 24.
16 Jun Lui et noe v. Salomo Ulrich noe. Prim’ Awla: 3.10.2002.
17 Charles Attard v. Carmela Frendo: Prim’ Awla: 31.1.2003.

(Im1500) offerta lilu mill-konvenut Cini “ghas-saldu” tal-
pretensjonijiet kollha tieghu*®".

Rikors ta’ appell tal-konvenut appellant Alfred Cini

9. ll-konvenut hassu aggravat bis-sentenza
msemmija tal-Qorti tal-Magistrati (Ghawdex) Superjuri,
Gurisdizzjoni Generali u b’rikors tal-15 ta’ Frar 2010
intavola l-appell odjern minn dik is-sentenza u permezz
tieghu talab lil din Qorti tvarja I-precitata sentenza billi:

1. tikkonfermaha fejn astjeniet milli tiehu
konjizzjoni tal-ewwel talba sa fejn tirrigwarda lill-konvenut
Peter Paul Said, billi din giet ¢eduta fil-konfront tieghu, u
¢cahdet I-istess talba fil-konfront tal-konvenut Cini, bl-
ispejjez ta’ din it-talba ghall-attur; u

2. tikkonfermaha fejn lagghet it-tieni talba attrici u
ddikjarat li l-attur ghandu dritt jithallas mill-konvenut Mr.
Alfred Cini somma flus |i tirrapprezenta l-ispejjez kollha u
xoghol li lahaq ghamel, filwaqt li thassarha fejn laqghet il-
parti tat-tieni talba ghal somma ohra a tenur tal-Artikolu
1640 tal-kap. 16 u konsegwentement ordnat lill-konvenut
Mr. Alfred Cini sabiex ihallas lill-attur I-ammont ta’ sittax-il
elf tmien mija tnejn u disghin euro u hamsin centezmu
(EUR16892.50), bl-ispejjez ta’ din it-talba kontra I-
konvenut Mr. Alfred Cini,

U minflok tiddikjara li I-konvenut Mr. Alfred Cini temm I-
appalt mertu ta’ din il-kawza ghal raguni gusta u
konsegwentement tichad il-parti tat-tieni talba li permezz
taghha [-attur talab il-hlas ta’ somma flus a tenur tal-
Artikolu 1640 tal-Kodici Civili, bl-ispejjez taz-zewg istanzi
a kariku tal-attur.

10. Fil-qosor, l-aggravji tal-konvenut appellant huma
s-segwenti:
1. jirrizulta mill-provi akkwiziti illi I-attur

appellat ma lestiex ix-xoghol entro t-terminu lilu moghti u
ghalhekk I-appalt gie xjolt ipso facto u ma kienx hemm lok
ghall-hlas tad-danni;

18 Dok. AC 15 a fol. 49.

2. bil-kuntrarju ghal dak li rriteniet I-
Ewwel Qorti, kien hemm raguni valida ghax-xoljiment tal-
kuntratt u dan minhabba diversi cirkostanzi rilevati mill-
appellant fosthom id-dewmien fl-esekuzzjoni tax-xoghol u
n-nuqggas ta’ makkinarju idoneju ghax-xoghol;

3. filwaqgt li I-ewwel Qorti rriteniet li I-attur ma ressaq |-
ebda provi dwar id-danni minhabba telf ta’ gliegh xorta
ghaddiet biex erronjament tillikwida dawk id-danni ex
aequo et bono meta I-likwidazzjoni fuq bazi ekwitattiva
tirrikjedi li gabel xejn l-attur ikun gab prova li tabilhaqq
sofra danni u I|-kwantifikazzjoni tad-danni ma tkunx
possibbli b’ezercizzju matematiku;

Risposta ta’ appell u appell incidentali tal-attur
Carmelo Attard

11. B’risposta tat-3 ta’ Marzu 2010 I-attur Carmelo
Attard wiegeb ghall-appell tal-konvenut Alfred Cini u bih
jidher li jsostni li s-sentenza appellata kienet Justa in
kwantu astjeniet milli tiehu konjizzjoni tal-ewwel talba sa
fejn tirrigwarda I-konvenut Paul Said billi giet ¢eduta fil-
konfront tieghu u laqghet it-tieni talba tal-attur in kwantu
dina ddikjarat li I-konvenut huwa obbligat ihallas lill-attur
somma flus li tirrapresenta l-ispejjez kollha tax-xoghol
kollu li lahaq ghamel I-attur sal-gurnata tal-presentata tac-
Citazzjon, kif ukoll somma flus li kellha tigi megjusa mil-
Qorti a tenur tal-Artikolu 1640 tal-Kodic¢i Civili (Kap 16) tal-
Ligijiet ta’ Malta izda peress li ma gabilx mas-sentenza
appellata u hassu aggravat minnha appella in¢identalment
minnha in kwantu c¢ahdet |-ewwel it-talba tieghu fil-
konfront tal-konvenut appellant Alfred Cini bl-ispejjez
kontra l-attur u in kwantu llikwidat is-somma dovuta lill-
attur a tenur tal-Artikolu 1640 tal-Kodi¢i Civili fis-somma
ta’ €16892. Konsegwentement I-attur Carmelo Attard
talab lil din Qorti tichad l-appell principali tal-konvenut u
tilga’ I-appell in¢identali tieghu billi tikkonferma s-sentenza
tal-ewwel Qorti in kwantu din laqghet it-tieni talba tal-attur
u timmodifikaha in kwantu ¢ahdet I-ewwel talba fil-konfront
tal-konvenut appellant u illikwidat I-ammont fit-tieni talba

fammont ingas minn dak likwidat skont ir-relazzjoni tal-
AIC Edward Scerri.

Dwar l|-aggravji tal-appell principali tal-konvenut Alfred
Cini

12. Ghall-aggravji tal-appell principali tal-konvenut
Alfred Cini |-attur wiedeb sostanzjalment kif §e;:
1. rigward il-fatt jekk [-attur lestiex ix-xoghol

skont il-kuntratt ta’ bejniethom [-attur jghid li kien il-
konvenut li, ghar-ragunijiet tieghu, ried igabbad kuntrattur
iehor u jillicenzja lill-attur appellat |i ghalhekk htieglu
jottjeni I-hrug ta’ mandat ta’ inibizzjoni kontra I-konvenut
appellant sabiex ma jinkarigax kuntrattur iehor qabel ma
jitkejjel ix-xoghol li kien lahaq ghamel I-istess attur
appellat, liema mandat gie segwit b’din il-kawza i
ghandha bhala I-ewwel talba taghha dik li ma jsirx xoghol
iehor qabel jitkejjel ix-xoghol tal-attur appellat, u dan
jithallas; stante i kien il-konvenut stess li b’ghemilu holoq
ostakolu ghat-tkomplija tal-esekuzzjoni tal-obbligazzjoni
ma jistax issa jinvoka il-patt kommissorju.

2. dwar il-kwistjoni tad-dewmien, |-attur appellat
jghid li kien il-konvenut stess li waqt li kien ghadu ghaddej
it-terminu tal-kuntratt ta’ appalt gabad u xolja I-kuntratt u
inkariga lill-konvenut Il-iehor u dan meta huwa, I-attur
appellat, gatt ma kien tard fit-twettig tal-appalt u fi
kwalunkwe kaz il-konvenut appellant gatt ma poggieh ‘in
mora’ kif trid il-ligi; apparti li meta fkuntratt ta’ appalt |i
hemm stipulat klawsola penali habba dewmien, allura r-
rimedju tal-kuntratt jigi cirkoskritt ghall-infurzar ta’ dik il-
klawsola u xejn aktar.

3. dwar in-nuqqgas ta’ makkinarju idoneu ghax-
xoghol, |-attur appellat jghid li I-obbligazzjoni tieghu kienet
limitata ghall-esekuzzjoni tal-appalt u. ma kien hemm
ebda ftehim rigward Xx'tip ta’ makkinarju kellu jintuza
minnu.

l-aggraviji tal-attur appellant fl-appell incidentali tieghu

13. L-aggravji tal-attur appellant fl-appell in¢identali
tieghu jistghu jigu riassunti kif gej:

1. ma jistax l-attur jigi akkollat bl-ispejjez tal-ewwel
talba meta dan kien parti integrali mill-kwistjoni bejn il-
kontendenti u wara li saru I|-kejlijiet u I-kalkoli ma kienx
hemm lok aktar ghaliex il-konvenut jigi mizmum u
ghalhekk il-fatt li l-affarijiet jinbidlu u kien hemm spedéi ta’
‘jJus supervenius’ m’'ghandux jopera kontra I-attur appellat
u ghalhekk jigi akkollat bl-ispejjez.

2. l-ammont pretiz minnu huwa dak likwidat mill-AIC
Edward Scerri u ghalhekk il-Qorti ma kellhiex ghalfejn
tiddeciedi ‘ex equo et bono’ imma kien bizzejjed li tistrieh
fuqg l-istima prodotta mill-AIC Edward Scerri u tipprocedi
bil-likwidazzjoni a bazi ta’ dik ir-relazzjoni.

Risposta ta’ appell tal-konvenut Peter Paul Said

14. Bir-risposta tieghu ta’ appell tat-8 ta’ Marzu 2010
Peter Paul Said wara li osserva li I-aggravji dedotti mill-
konvenut Alfred Cini mhumiex dedotti kontra tieghu izda
kontra l-attur u li ghalhekk anki jekk jintlaga’ I-appell tal-
konvenut Cini dan gatt ma seta’ jwassal biex u jigi
kundannat u peress li huwa ma hux il-legittimu kontradittur
ta’ ebda wiehed mill-kontendenti |-ohra huwa ghandu jigi
liberat mill-osservanza tal-gudizzju bl-ispejjez kontra I-
appellant indipendentement mis-su¢¢ess o meno tal-
appell per se.

Konsiderazzjonijiet tal-Qorti
Principji legali

15. L-azzjoni odjerna tirrigwarda kuntratt ta’ appalt u
I-materja in kontroversja hi regolata bl-Artikolu 1640 tal-
Kodici Civili li jipprovdi s-segwenti:

“1640. (1) Min jaghti x-xoghol jista’ jholl, meta jrid, il-
kuntratt, ghalkemm ix-xoghol ikun diga’ beda.

(2) Jekk ma jkunx hemm raguni valida biex iholl il-kuntratt,
min jaghti x-xoghol ghandu jhallas biss lill-appaltatur I-

Pagna 13 minn 26
Qrati tal-Gustizzja



Kopja Informali ta' Sentenza

ispejjez kollha u x-xoghol kollu tieghu flimkien ma’ somma
li tigi meqgjusa mill-qorti, skont i¢-Cirkostanzi, izda mhux
izjed mill-gliegh li [-appaltatur seta’ jaghmel b’dak [-appalt.

(3) Jekk ikun hemm raguni valida biex iholl il-kuntratt, min
jaghti x-xoghol ghandu jhallas biss lill-appaltatur somma li
ma tkunx izjed mill-ispejjez tal-appaltatur u I-valur tax-
xoghol, wara li jittiehed gies tal-utilita” ta’ dawk I-ispejjez u
dak ix-xoghol lil min ikun ta’ x-xoghol kif ukoll id-danni i
dan ikun sofra.

(4) Kull somma moghtija bil-quddiem lill-appaltatur gabel
ma’ |-kuntratt ikun inhall ghandha tigi applikata ghal dak
dovut skont is-subartikolu (2) jew (3) u l-appaltatur ghandu
jrodd lil min ikun ta x-xoghol kull e¢¢ess li jirrizulta.

(5) ll-kuntratt jinhall immedjatament malli min ikun ta’ x-
xoghol jinforma lill-appaltatur, b’kull mezz Ii jkun, bid-
decizjoni tieghu li jholl il-kuntratt, u dan bla htiega ta’ ebda
awtorita’ jew konferma mill-qorti.”

16. Mill-premess jirrizulta i min jaghti appalt il
haddiehor, jista’ jholl x’hin irid il-ftehim, ukoll jekk ix-xoghol
ikun inbeda. Jirrizulta wkoll li m’hemm bzonn ta’ ebda
konferma jew awtorizzazzjoni minn xi gorti biex kuntratt ta’
appalt jintemm mill-appaltant u dan ghaliex [-Artikolu
1640(5) tal-Kodic¢i Civili jaghmilha ¢ara li hekk kif min
jaghti x-xoghol jgharraf lill-appaltatur li jrid itemm il-ftehim,
dak I-avviz iservi biex iholl minnufih il-kuntratt. Kif irriteniet
il-Prim’ Awla tal-Qorti Civili fil-kawza fl-ismijiet Alcasons &
Company Limited nomine v. Tigne’ Development
Company Limited nomine “il-qofol ta’ tali jedd huwa I-

aspett unilaterali tieghu™.”

17. [I-Qorti ta’ Kassazzjoni Taljana fissret kif gej id-
dritt tal-appaltant li jholl il-kuntratt tal-appalt skont I-
Artikolu 1671 tal-Kodici Civili Taljan korrispondenti ghall-
Artikolu 1640 tal-Kodi¢i Civili taghna:

19 “Alcasons & Company Limited nomine v. Tigne’ Development Company
Limited nomine” deciza mill-Prim’ Awla tal-Qorti Civili fit-28 ta’ Lulju, 2004.

“Tale diritto puo’ essere fatto valere senza darne
giustificazione alcuna e senza necessita’ di accettazione
dell’altro contraente, trattandosi di recesso ad nutum, che
Si perfeziona con la notizia datane all’appaltatore e al
prestatore d’opera, e che puo essere esercitato in
gualsiasi momento successivo alla conclusione del
contratto, e, quindi, sia quando le opere non abbiano
avuto ancora inizio, sia nel corso della loro esecuzione,
sia in epoca prossima al loro compimento.” %°

18. Inoltre, fis-sentenza fil-kawza fl-ismijiet Mariano
Sare’ v. Antonio Ellul et?* din il-Qort diversament
preseduta ikkategorizzat il-kuntratt ta’ appalt bhala
kuntratt sinallagmatiku u li ghalhekk:

“ ... Ghad li I-ligi ma tghidux, id-debitur konvenut ghall-
esekuzzjoni tal-kuntratt ghandu jkollu d-dritt |li jiddefendi
ruhu bl-e¢cezzjoni ta’ ‘-inadimpleti contractus,” billi
jopponi li I-attur hu inadempjenti; salv dejjem li jgib il-prova
ta’ dina I-inadempjenza” (Giorgi, Obbligazioni, Vol. 1V,
numri 200 u 202).” (Vol. XXXVI1.i.196).%?

U fis-sentenza fil-kawza fl-ismijiet Alcasons & Company
Limited nomine v. Tigne’ Development Company
Limited nomine, il-Prim’ Awla tal-Qorti Civili rriteniet li:
“Fir-rigward tal-jedd tal-appaltant i jaghzel li jtemm il-
kuntratt, il-ligi ma taghrafx bejn jekk kuntratt ta’ kiri ta’
xoghol u ta’ industrija jkunx maghmul ghal Zmien stabilit
jew jekk ikunx maghmul ghal Zmien indefinit jew minghajr
terminu. Id-distinzjoni wahdanija maghmula mill-ligi
taghna hija dwar jekk I-appaltant kellux raguni tajba jew le
biex iwaqqaf lill-kuntrattur milli jkompli bix-xoghol”>.”

19. Jekk il-kuntratt jinhall ghal raguni tajba, min jaghti
x-xoghol huwa obbligat ihallas lill-appaltatur biss il-prezz
tal-materjal Ii jkun intuza fix-xoghol li jkun lahaqg gie
konsenijat lil, u mizmum minn, min jaghti x-xoghol, liema

2% Cassazione 14.6.1972 no. 1870.

2! “Mariano Sare’ v. Antonio Ellul et’ deciza mill-Qorti tal-Appell (Civili,
Superijuri) fit-13 ta’ Gunju 1953.

22 1bid.

28 “Alcasons & Company Limited nomine v. Tigne’ Development Company
Limited nomine” deciza mill-Prim’ Awla tal-Qorti Civili fit-28 ta’ Lulju, 2004.

Pagna 15 minn 26
Qrati tal-Gustizzja



Kopja Informali ta' Sentenza

prezz jithallas ukoll minn xi hlas akkont li I-appaltant ikun
wettaq bil-quddiem lill-appaltatur. Dan ghandu, min-naha
tieghu, irodd lura lil min gabbdu jaghmel ix-xoghol dik il-
parti mis-somma mhallsa lilu bil-quddiem li tkun tisboq il-
prezz tax-xoghol li lahaq sar u I-materjal uzat u moghti lill-
appaltant.

20. Fil-kaz fejn ikun hemm raguni tajba biex I-appalt
jinhall, kull hlas li jista’ jippretendi l-appaltatur ghandu
jitkejjel ma’ I-utilita™ li l-appaltant ikun ha tax-xoghol i

lahaq sar, kif ukoll mal-hsara li I-appaltant ikun garrab
minhabba li kien imgieghel itemm |-appalt.

21. Mill-banda I-ohra, jekk min jaghti x-xoghol itemm
il-kuntratt ghal raguni li ma tkunx wahda tajba, hu jkollu
jhallas lill-appaltatur I-ispejjez kollha u x-xoghol kollu li dan
ikun lahaq wettaq, flimkien ma’ somma meqjusa mill-Qorti
li ma tkunx tisboq il-gligh li I-kuntrattur seta’ ghamel kieku
thalla jtemm Il-appalt. F’¢irkostanza bhal din, is-somma
megjusa ghandha tixxiebah u titqabbel mat-telf imgarrab
mill-kuntrattur.

22. In propozitu, fis-sentenza fil-kawza fl-ismijiet
France Abela v. Joseph Scicluna il-Prim’ Awla tal-Qorti
Civili spjegat li:

“Fejn il-kommittent jittermina |-appalt sempli¢iment in virtu
tal-fakolta’ lilu koncessa bl-imsemmi Artikolu 1640, I-
appaltatur mhux biss ghandu dritt ta’ azzjoni ghall-ispejjez
kollha u x-xoghol kollu tieghu izda wkoll somma ghall-
qgliegh li jkun tilef (Artikolu 1640(2)). Jekk imbaghad tezisti
raguni valida li tista’ tigi attribwita lill-appaltatur dan id-dritt
ghall-qliegh ma jkunx intitolat ghalih (Artikolu 1640(3)).” **

23. Ghalhekk, meta Il-appaltant jaghzel li jtemm
gabel waqtu kuntratt ta’ appalt, irrispettivament minn jekk
kienx hemm Zzmien stabbilit fil-kuntratt ta’ appalt jew le, I-
unika konsiderazzjoni li temergi hi jekk ir-raguni li fugha
sejjes |-ghazla tieghu l-appaltant sejjisx kienetx wahda
tajba jew le biex iholl il-kuntratt. Fejn il-ligi ssemmi “raguni

2 “France Abela v. Joseph Scicluna” deciza mill-Prim’ Awla tal-Qorti Civili
fil-31 ta’ Jannar 2003.

valida” wiehed irid jifhem din il-frazi fid-dawl tal-imgieba
tal-appaltatur waqt l|-ezekuzzjoni tal-appalt. Trid tkun
raguni li tolgot direttament it-twettiq tar-rabta kuntrattwali
tal-appaltatur ma’ l-appaltant fis-sens tal-prestazzjoni
tieghu (jew nuqgqas taghha) tant il-kuntratt tal-appalt. Kif
ritenut mill-Prim Awla tal-Qorti Civili fis-sentenza taghha
gia citata fl-ismijiet Alcasons & Company Limited
nomine v. Tigne’ Development Company Limited
nomine “raguni tajba,” ghall-finijiet tal-Artikolu 1640 tal-
Kodi¢i Civili ma tistax tinftiehem bhala “tajpa ghall-
appaltant ghax hekk jagbilli”™”. Li kieku dawk il-kliem
kellhom jitfissru b’dak il-mod, igibu fix-xejn id-
dispozizzjonijiet |-ohra tal-istess artikolu dwar il-kumpens
dovut lill-appaltatur.

l-appell prin¢ipali tal-konvenut Alfred Cini
L-ewwel aggravju

24. Fl-ewwel aggravju tieghu il-konvenut appellant
Alfred Cini isostni li l-attur appellat Carmelo Attard ma
lestiex ix-xoghol entro t-terminu lilu moghti u ghalhekk I-
appalt gie xjolt ipso facto u ma kienx hemm lok ghall-hlas
tad-danni. Jidher li dan l|-aggravju huwa msejjes fuq
dokument li suppost kien gieghed jigi esibit mar-rikors tal-
appell li izda ma kienx hekk esibit. Sussegwentement I-
appellant Alfred Cini b’rikors tal-10 ta’ Gunju 2013 talab li
jigi awtorizzat jesibixxi d-dokument in kwistjoni li huwa
kien nagas milli jesibixxi mar-rikors tieghu tal-appell. L-
attur appellat Carmelo Attard b’risposta tas-26 ta’
Settembru 2013 oppona ghall-produzzjoni tad-dokument
imsemmi, waqt li I-konvenut Peter Paul Said b’verbal fis-
seduta quddiem din il-Qorti tas-7 ta’ Ottubru 2013 irrimetta
ruhu dwar it-talba ghall-produzzjoni tal-istess dokument.
B’digriet moghti fis-seduta msemmija tas-7 ta’ Ottubru
2013 din il-Qorti c¢ahdet it-talba ghall-produzzjoni tad-
dokument mitlub ghar-ragunijiet moghtija fl-istess digriet.
[I-konvenut appellant, ghalhekk, ma jistax jistrih fuq id-
dokument imsemmi minnu sabiex isostni dan |-aggravju.

% “Alcasons & Company Limited nomine v. Tigne’ Development Company
Limited nomine” deciza mill-Prim’ Awla tal-Qorti Civili fit-28 ta’ Lulju, 2004.

Pagna 17 minn 26
Qrati tal-Gustizzja



Kopja Informali ta' Sentenza

Kif galet sew |-ewwel Qorti fis-sentenza taghha mill-provi
prodotti ma jirrizultax li gie specifikat xi terminu li fih
kellhom jigu konkjuzi x-xoghlijiet mifthema.

25. Tenut kont ta’ dawn ir-rizultanzi dan |-aggravju
ma jistax jigi milqugh u gieghed jigi respint.

It-tieni aggravju

26. Fit-tieni aggravju tieghu il-konvenut appellant
Alfred Cini isosnti li, kuntrarju ghal dak li rriteniet I-ewwel
gorti fis-sentenza appellata, kien hemm raguni valida
ghax-xoljiment tal-kuntratt ta’ appallt u ttratjena ruhu
prinCipalment fuq l-allegat dewmien fl-esekuzzjoni tax-
xoghlijiet, in-nuqqas ta’ makkinarju idoneju ghax-xoghol,

27. M’hemm I|-ebda kontestazzjoni bejn il-partijiet illi
fl-1 ta’ Frar, 2005 kien sar ftehim bejn il-konvenut
appellant Alfrfed Cini, l-appaltant, u I-attur apellat Carmelo
Attard, l-appaltatur li, fost affarijiet ohra, permezz tieghu
ftehmu Ii I-Carmelo Attard kellu jwagga’ zewg fondi fi
Telegraph Street in-Nadur, Ghawdex, u ¢ioe' appartament
tal-valur ta’ Lm39,000 u garaxx bil-valur ta’ Lm6,500, u
jaghmel xoghol ta’ tanmil fil-bini tal-progett ta’ Alfrfed Cini
ukoll f'Telegraph Street, in-Nadur, Ghawdex. |l-prezz tax-
xoghol ta’ twaqqih taz-zewg fondi msemmija, bir-rimi
b’kollox, kien ta’ Lm2000. ll-partijiet kienu ftehmu wkoll li
“ir-rimi taz-zewg postijiet li l-appaltatur ma kienx se jarmi
fil-barriera, il-konvenut ma jigix iccargjat fuqu.”

28. M’hemm I-ebda kontestazzjoni wkoll li allavolja
Carmelo Attard kien lahaq beda x-xoghol ta’ twaqqigh u
ta’ tahmil fil-progett tal-appaltant fi Telegraph Street, in-
Nadur, Ghawdex, l-istess Carmelo Attard ma kienx lesta
x-xoghol tieghu kollu meta ntemm |-appalt.

29. Minkejja li I-partijiet gablu fuq l|-ezistenza tal-
kuntratt ta’ appalt fis-sehh bejniethom u fuq I-istat tax-
xoghol li kien esegwixxa l-appaltatur meta ntemm |-appalt,
mill-provi jirrizulta li din il-Qorti tinsab rinfacc¢jata b’iktar
minn verzjoni wahda dwar il-fatti tal-kaz, liema verzjonijiet
huma differenti u konstrastanti. Huwa ben maghruf

fmaterja konsimili illi  mhux kwalunkwe konflitt,
kontradizzjonijiet jew inezattezzi fil-provi ghandhom ihallu
lill-Qorti fdak I-istat ta’ perplessita’ li minhabba fihom ma
tkunx tista’ tiddeciedi b’kuxjenza kwieta ghax kif inhu
pacifikament akkolt, ic-certezza morali fil-kamp Ccivili hi
ndotta mill-preponderanza tal-probbabbiltajiet ghad-
differenza ta’ dak li japplika fil-kamp kriminali fejn il-htija
trid tirrizulta minghajr ma thalli dubju ragjonevoli?®. Inoltre,
f'materja ta’ apprezzament ta’ provi f'din is-sede huwa ben
stabbilit fil-gurisprudenza ta’ dawn il-grati li din il-Qorti
bhala qorti ta’ revizjoni ma tiddisturbax leggerment I-
apprezzament li tkun ghamlet |-ewwel Qorti hlief ghal
ragunijiet gravi li minhabba fihom tkun altrimenti ser issir
amministrazzjoni hazina tal-gustizzja.

30. [I-Qorti tibda biex tosserva li I-provi prodotti mill-
attur huma ghal kollox skarsi konsistenti unikament —
apparti d-dikjarazzjoni guramentata tieghu mac-citazzjoni
— fil-ftehim bil-miktub bejn l-attur u I-konvenut Alfred Cini,
|-affidavit tal-attur, affidavit tal-AIC Edward Scerri limitat
sostanzjalment ghal deskrizzjoni gasira tax-xoghol li kellu
jaghmel I-attur u stima tal-valur tax-xoghlijiet ta’ twaqggiegh
li tinkludi l-uzu tal-makkinarju kif ukoll ix-xoghol tal-idejn.
Gie prodott ukoll Lorry Attard, iben l-attur, li kull ma
ghamel hu li kkonferma li jagbel mal-kontenut tal-affidavit
ta’ missieru. Diversi persuni dikjarati mill-attur bhala
xhieda, bhal Lawrence Attard, haddiema ohra tal-attur,
Joseph Xerri u haddiema tieghu, John Gauci i
allegatament ghamel xoghol bil-krejn, u Joseph Grima
gatt ma gew prodotti jixndu. Ghalhekk kwazi xejn minn
dak li jallega l-attur ma gie indipendentement korroborat
b’xi mod minn xi hadd. Hekk l-allegazzjonijiet tieghu,
ghalkemm taht gurament, li x-xoghol ta’ demolizzjoni li
kellu jaghmel kien jinvolvi certi diffikultajiet ghaliex kien
imiss ma’ bini antik, li inghata minn Joseph Xerri
makkinarju specjalizzat biex ikun jista’ jahdem, li ma kienx
hemm tnikkir ingustifikat daparti tieghu fl-esekuzzjoni tax-
xoghol, li kellhom jitgabbdu Gatt Brothers biex jghinuhom
fit-tqattih, li minhabba I-kuntratt li kellu mal-konvenut

%6 Ara “Emanuel Ciantar v. David Curmi noe”, Prim’ Awla tal-Qorti Civili,
28 ta’ April 2003 u s-sentenzi hemm citati.

Alfred Cini kellu jirrifjuta xoghol iehor li offrielu l-avukat
Dottor Michael Caruana, baqghu ma gewx sostanzjati
adegwatament. Il-Perit Edward Scerri, li kien il-perit
inkarikat mill-attur sabiex tah stima tax-xoghol tat-
twaqqgigh u tahmil mhux biss ma giex prodott jixhed biex
forsi jsahhan l|-allegazzjonijiet tal-attur izda dan, minkejja li
gie prodott affidavit tieghu, angas biss gie dikjarat bhala
xhud.

31. B’danakollu, la darba I-konvenut appellant Alfred
Cini jallega li huwa ttermina l-appalt ghal raguni valida u
tajba fil-ligi I-oneru tal-prova ta’ din l|-allegazzjoni kienet
tinkombi fuqu.  Fost id-diversi ragunijiet migjuba I
quddiem mill-konvenut Cini biex juri li t-terminazzjoni saret
ghal raguni valida u tajba fil-ligi hemm is-segwenti:

1. L-ingenji inadegwati tal-attur;

2. Li I-crane kien jigi misjug minn tifel ta’ tnax-il
sena;

3. Li I-attur kien jixhet il-hamrija ta’ li kien isib fil-

proprieta tal-konvenut fi Telegraph Street, in-Nadur,
Ghawdex, f'ghalqa tieghu biex imbaghad ibighha;

4. It-tehid mill-attur ta’ certu ghodda tal-konvenut
li kienu gewwa I|-garaxx ta’ wiehed mill-postijiet u dan
minghajr ma’ gal lill-konvenut;

5. Jekk [-attur waqggafx lil wiehed jismu Anglu
milli jiehu xi gebel antik li kien fuq wara taz-zewg postijiet
u li I-konvenut kien bieghhom lil dan Anglu;

6. L-iskartar tal-attur fuq il-post tax-xoghol;

7. L-opinjonijiet tan-nies li kienu jogghodu vicin il-
proprjeta’ tal-appaltant;

8. L-allegata talba da parti tal-attur ghal iktar flus
minghand il-konvenut peress illi x-xoghol kien ta’ piz kbir;
9. In-nuqqas ta’ interess li wera I-attur fix-xoghol,
tant li spi¢c¢a biex jabbanduna x-xoghol ghal kollox;

10. L-acCettazzjoni da parti tal-appaltatur li ma

kienx kapaci jew li ma kellux apparat bizzejjed biex
ikompli x-xoghol; u

11. L-allegazzjoni li I-attur ma kellux magna tajba
bizzejjed biex tqattal-istess soqgfa.

32. Apparti li I-konvenut nagas milli juri kif uhud mic-
cirkostanzi msemmija — bhall-mod kif |-attur kien jiddisponi
mill-hamrija, t-tehid ta’ certu ghodda, I-in¢ident mal-
persuna maghrufa bhala Anglu — jolgtu direttament it-
twettiq tar-rabta kuntrattwali tal-attur mal-konvenut taht il-
kuntratt tal-appalt, din il-Qorti ma ssibx ragunijiet gravi
bizzejjed sabiex tiddisturba I-apprezzament tal-ewwel
Qorti meta waslet ghall-konkluzjoni |i dawn |-
allegazzjonijiet ma gewx adegwatament sostanzjati mill-
konvenutu anzi hi tal-istess fehma tal-ewwel Qorti i I-
istess allegazzjonijiet ma jirrizultawx pruvati.

33. ll-konvenut appellant jallega li I-fatt li I-attur
ipprova jinvolvi lis-soc¢jeta Gatt Construction Limited fl-
esekuzzjoni tax-xoghlijiet juri li l-attur effettivament ma
kellux il-kapacita’ necessarja biex jesegwixxi x-xoghol ta’
twaqqiegh u thammil ikkontemplat fil-kuntratt ta” appalt.

34. Dwar din Il-allegazzjoni l|-ewwel Qorti waslet
ghall-konkluzjoni li

“Mill-provi prodotti fdan ir-rigward jidher li |-vera raguni
ghaliex kienu saru dawn it-trattattivi kienet illi tigi introdotta
din il-kumpanija biex taghmel ix-xoghol tal-bini, u mhux
biex tidhol minflok I-attur, li kif gia rajna, gatt ma ndahal
ghal dan ix-xoghoF".”

35. Din il-Qorti ma ssibx ragunijiet suffi¢jenti sabiex
tiddipartixxi minn din il-konkluzjoni tal-ewwel Qorti. II-
konvenut appaltant Alfred Cini ma rnexxielux jissostanzja
l-allegazzjoni tieghu |i hu u [-attur l-appaltatur Carmelo
Attard kienu ghamlu numru ta’ laqghat ma’ Gatt
Construction Limited sabiex I-istess socjeta’ tkompli x-
xoghol ta’ twaqqigh u ta’ tahmil li kien beda I|-Carmel
Attard u li ma kienx kapaci jkompli. Ghaldagstant, ma
jistax jinghad li gie pruvat li Carmel Attard ma kienx kapaci
jesegwixxi |-kuntratt ta’ appalt.

36. In kwantu li |-konvenut appellant Alfred Cini
jallega li gie kostrett jittermina l|-appalt minhabba d-

21 Pagni 6 u 7 tas-sentenza fl-ismijiet “Carmelo Attard v. Alfred Cini, Peter
Paul Said” deciza mill-Qorti tal-Magistrati (Ghawdex) Superijuri,
Gurisdizzjoni Generali fis-26 ta’ Jannar 2010.

dewmien esagerat da parti tal-attur biex jikkompleta x-
xoghlijiet I-ewwel Qorti waslet ghall konkluzjoni li |-appalt
kien gia gie terminat gabel is-17 ta’ Marzu 2005 u li, tenut
kont tal-fatt li l-iskrittura ta’ appalt kienet tal-1 ta’ Frar
2005, kienu lahqu ghaddew biss xahar u nofs u ghalhekk
ma setax jinghad illi kien hemm xi dewmien esagerat.

37. Fuq l-iskorta tal-provi prodotti, izda, din il-Qorti
ma tistax tikkondividi I-konluzjoni msemmija.

38. Irrizulta i I-konvenut appaltant Alfred Cini
inkariga lill-perit Robert Grech minhabba I-fatt li hass li I-
attur kien ged idum wisq biex jesegwixxi x-xoghol
ikkontemplat fil-kuntratt ta’ appalt ta’ bejniethom. Fuq il-
kwistjoni tal-allegat dewmien esagerat, il-Perit Robert
Grech sostna li l-attur kien beda x-xoghol ta’ hatt u tahmil
izda beda jaghmel dan “bil-mod hafna’® u “bis-sulluzzu”®
sakemm “spi¢ca waqaf ghal kollox”. L-opinjoni tal-Perit
Robert Grech fuq il-kwistjoni tad-dewmien ma setghetx
tkun iktar ¢ara — “Jiena fl-opinjoni tieghi kien sejjer bil-
mod>?”.

39. L-istess perit kompla jixhed hekk:

“... X-xoghol prattikament kien jibda u jieqaf u prattikament
jimxi bil-mod hafna... Ir-ritmu tax-xoghol kien ritmu bil-
mod wisq... Ghax prattikament kien jaghmel jumejn
Jjahdem, jieqaf u forsi jigi I-gimgha ta’ wara, insomma,
daqqa jgib magna li ma jistax iwaqqa’ per ezempju I-bini
biha, imbaghad igib, insomma hafna loghob, qed tifhimni.
Progett bhal dak ma tistax taghmlu bl-iskossi.

[...]

“Gie mwagqqaf fug din il-kwistjoni. Jien mhux opinjoni ged
nghid, jiena qed nghid illi xoghol ta’ twaqqigh li suppost
Jiehu gimghatejn, tajjeb, bit-tehid tal-materjal b’kollox,
tajjeb, twal u ghamel xahrejn u kien ghad baqa’ nofs dar

?8 Xhieda tal-Perit Robert Grech fit-23 ta’ Ottubru 2008 a fol. 145 tal-
process.

%% |bid a fol. 146 tal-process.

% Ibid a fol 148 tal-process.

ghadha hemmhekk. Mhux opinjoni... Jiena, Alfred Cini
kien kellimni u qalli li forsi jgabbad lil xi hadd iehor biex
ikompli x-xoghol tat-tahmil ghax bir-ritmu li kien ghaddej I-
iehor ma kienx se jimxi.” **

“ll-Perit Robert Grech zied |i gabel ma’ telaq Carmel
Attard kien ilu wiegaf mix-xoghol il-gimghat u “hafna drabi
[I-attur] ma kienx ikun hemm.??”.

40. Tenut kont tar-rizultanzi premessi din il-Qorti hi
sodisfatta li I-konvenut Alfred Cini ttermina I-appalt
minhabba tnikkir mhux ragonevoli da parti tal-attur fl-
esekuzzjoni tal-appalt. Li dan kien il-kaz jirrizulta wkoll
minn dak li gal l-attur fl-affidavit tieghu fejn stqarr li “il-
konvenut beda wkoll jilmenta li x-xoghol kien ged isir bil-
mod”*® u li kienu fi hsiebhom igabbdu lil ta’ Gatt Brothers
biex jghinuh “u b’hekk ir-ritmu tax-xoghol seta’ jizdied
b’sodisfazzjon ghall-konvenut™*. Din il-Qorti tqis ir-raguni
msemmija bhala wahda valida li tolgot direttament it-
twettiq tar-rabta kuntrattwali tal-attur mal-konvenut taht il-
kuntratt tal-appalt.

4]. Dan it-tieni aggravju gieghed ghalhekk jigi
milqugh.

It-tielet aggravju

42. Fit-tielet aggravju tieghu I|-konvenut appellant
jilmenta mill-fatt li I-ewwel Qorti fl-istess hin li rriteniet li ma
gewx prodotti provi tad-danni minhabba telf ta’ gliegh
xorta ghaddiet biex tillikwida dawk id-danni ex aequo et
bono.

43. Tenut kont tal-fatt li din il-Qorti ged tilga’ it-tieni
aggravju tal-konvenut appellant u qged issib i t-
terminazzjoni tal-appalt saret ghal raguni valida skont il-
ligi skont I-Artikolu 1640(3) tal-Kodic¢i Civili ebda hlas ta’

% |bid a fol. 145 u 146 tal-process.

¥ Xhieda tal-Perit Robert Grech fit-23 ta’ Ottubru 2008 a fol. 148 tal-
process.

* |bid

3 Fol. 26 tal-process ta’ prim istanza.

danni minhabba telf ta’ gliegh ma hu dovut ghalhekk din il-
Qorti ser teskludi mill-ammont likwidat mill-ewwel Qorti
bhala dovut mill-konvenut appellant is-somma likwidata
minnha bhal kumpens ghall-gliegh li seta’ sar mill-attur u
b’hekk ser tilga’ wkoll dan l-aggravju anki jekk mhux
necessarjament ghar-ragunijiet migjuba mill-konvenut
appellant. B’hekk l-ammont li I-konvenut appellant ikun
tenut ihallas lill-attur, salv il-konsiderazzjoni tal-appell
inCidentali f'dan ir-rigward, ikun dak dovut ghax-xoghol ta’
twaqqigh ta’ bini li lahaq wettaq I-attur u li dwaru ma gie
sollevat ebda aggravju mill-konvenut appellant u li I-ewwel
Qorti ddeterminat kien jammonta ghal elf mija u hamsin
lira maltija (Lm1150) li fmunita kurrenti jammonta ghal
elfejn sitt mija disgha u sebghin euro u hames c¢entezmi
(€2679.5).

L-appell in¢identali tal-attur Carmelo Attard

44, Fl-ewwel aggravju tieghu l-appellant Carmelo
Attard jilmenta li ma kellux jigi akkollat I-ispejjez tal-ewwel
talba minkejja li din giet michuda u dan ghaliex ir-raguni li
minhabba fiha giet mi¢huda t-talba avverat ruhha fil-kors
tal-gudizzju. L-appellant, izda, fil-parti tat-talba tal-appell
tieghu ma talab ebda modifika tal-kap tal-ispejjez u l-unika
modifika li talab tas-sentenza apellata hi in kwantu din
¢cahdet I-ewwel talba, meta ma gie dedott ebda aggravju
minnu fir-rigward ta¢-¢ahda tat-talba izda biss fir-rigward
tal-ispejjez tat-talba. Inoltre  I-Artikolu 223(1) tal-
Kap.jipprovdi dwar l-ispejjez li |-Qorti ghandha
tikkundanna lit-tellief ghall-ispejjez. Ghalhekk fic¢-
c¢irkostanzi dan l-aggravju ma jistax jintlaga’ u gieghed jigi
respint.

45. Fit-tieni aggravju tieghu I-appellant Carmelo
Attard jilmenta li -ammont pretiz minnu huwa dak likwidat
mill-AlC Edward Scerri u li ghalhekk I-ewwel Qorti ma
kellhiex ghalfejn tiddecCiedi ex aequo et bono izda kien
bizzejjed li I-Qorti tistrieh fuq I-istima tal-istess perit Scerri.
L-unika parti tal-likwidazzjoni tal-ewwel Qorti li saret ex
aequo et bono hi dik ghar-rigward telf ta’ gliegh li din il-
Qorti sabet li ma hux dovut meta giet biex tiddisponi mill-
aggraviji tal-appell principali. Inoltre, dak li hemm fl-istima

tal-perit Scerri dwar dan l-aspett hi stima tal-valur tax-
xoghol kollu li kien ser jaghmel l-attur u mhux prova tal-
gliegh li kien ser jaghmel I-istess attur mix-xoghlijiet tal-
appalt. Finalment, I-ewwel Qorti b’ebda mod ma kienet
obbligata li tac¢etta interament I-istima tal-perit Scerri. L-
ewwel Qorti di fatti hadet in kunsiderazzjon dik I-istima
safejn dehrilha li setghet tistrih fugha u ma strahetx fugha
fejn dehrilha li ma setghetx tistrih fugha. Dan l-aggravju
wkoll gieghed ghalhekk jigi respint.

46. L-appell in¢identali gieghed ghalhekk jigi respint
fl-intier tieghu.

DECIDE

Ghaldagstant, u ghar-ragunijiet hawn fuq premessi, din il-
Qorti tagta’ u tiddeciedi billi:

1. tichad l-appell in¢identali tal-attur Carmelo Attard fl-
intier tieghu;

2. tilga’ l-appell principali tal-konvenut Alfred Cini u
konsegwentement tirriforma s-sentenza appellata billi
thassarha f'dik il-parti fejn iddikjarat li I-attur ghandu dritt
jithallas mill-konvenut Alfred Cini somma ohra a tenur tal-
Artiklu 1640 tal-Kap. 16 u konsegwentement ordnat lill-
kovenut Cini sabiex ihallas lill-attur -ammont ta’ sittax-il elf
tmien mija tnejn u disghin euro u hamsin c¢entezmu
(€16892,50) u minflok tordna lill-konvenut Alfred Cini
sabiex ihallas lill-attur -ammont ta’ elfejn, sitt mija disgha
u sebghin euro u hames ¢entezmi (€2679.5).

3.  tikkonferma s-sentenza appellata fil-bgija.

L-ispejjez tal-ewwel istanza ghandhom jithallsu kollha mill-
attur la darba |-kawza saret ghalxejn billi I-konvenut kien
gia’ offra hlas adegwat ghax-xoghol maghmul mill-attur |i
ingustament irrifjuta l-offerta (Dok. AC 15 a fol. 49 tal-
process ta’ prim’ istanza).

Ghar-rigward tat-tieni istanza l-ispejjez tal-appell
in¢identali ghandhom jithallsu kollha mill-attur appellant

Carmelo Attard filwaqt li dawk tal-appell principali tal-
konvenut appellant Alfred Cini, fil-konfront tal-attur
Carmelo Attard, peress li wiehed mit-tlett aggravji tal-
appell principali gie respint, ghandhom jithallsu terz (‘/5)
mill-konvenut appellant Alfred Cini u zewg terzi (*/3) mill-
attur Carmelo Attard. L-ispejjez kollha tal-appellat Peter
Paul Said jithallsu mill-attur Camelo Attard.

< Sentenza Finali >

